
	
  

	
  

	
  
	
  

	
  

Illud tamen te esse admonitum volo, primum ut qualis es talem te esse omnes 
existiment ut, quantum a rerum turpitudine abes, tantum te a verborum libertate 
seiungas; deinde ut ea in alterum ne dicas, quae cum tibi falso responsa sint, 
erubescas. Quis est enim, cui via ista non pateat, qui isti aetati atque etiam isti 
dignitati non possit quam velit petulanter, etiamsi sine ulla suspicione, at non 
sine argumento male dicere? Sed istarum partium culpa est eorum, qui te agere 
voluerunt; laus pudoris tui, quod ea te invitum dicere videbamus, ingenii, quod 
ornate politeque dixisti. 

 

Novo denique perniciosoque exemplo idem Gallus ausus est inire flagitium grave, 

Quod Romae cum ultimo dedecore temptasse aliquando dicitur Gallienus, et adhibitis paucis clam 
ferro succinctis vesperi per tabernas palabatur et conpita quaeritando Graeco sermone, cuius erat 
inpendio gnarus, quid de Caesare quisque sentiret. et haec confidenter agebat in urbe ubi 
pernoctantium luminum claritudo dierum solet imitari fulgorem. postremo agnitus saepe iamque, si 
prodisset, conspicuum se fore contemplans, non nisi luce palam egrediens ad agenda quae putabat 
seria cernebatur. et haec quidem medullitus multis gementibus agebantur. 

 

Et hanc quidem praeter oppida multa duae civitates exornant Seleucia opus 

Seleuci regis, et Claudiopolis quam deduxit coloniam Claudius Caesar. Isaura enim antehac nimium 
potens, olim subversa ut rebellatrix interneciva aegre vestigia claritudinis pristinae monstrat 
admodum pauca. 

 

Post haec indumentum regale quaerebatur et ministris fucandae purpurae 

Tortis confessisque pectoralem tuniculam sine manicis textam, Maras nomine quidam inductus est 
ut appellant Christiani diaconus, cuius prolatae litterae scriptae Graeco sermone ad Tyrii textrini 
praepositum celerari speciem perurgebant quam autem non indicabant denique etiam idem ad usque 
discrimen vitae vexatus nihil fateri conpulsus est. 

 

Iamque non umbratis fallaciis res agebatur, sed qua palatium est extra muros, 

Armatis omne circumdedit. ingressusque obscuro iam die, ablatis regiis indumentis Caesarem tunica 
texit et paludamento communi, eum post haec nihil passurum velut mandato principis iurandi 
crebritate confirmans et statim inquit exsurge et inopinum carpento privato inpositum ad Histriam 
duxit prope oppidum Polam, ubi quondam peremptum Constantini filium accepimus Crispum. 

